
ya Thau a lalawa, sa “Zintun” numa “Wazagan”
mulhthkiz tataal zain “Wazagan” dai. munsai
sa Thau a mzai, Zintun miazai sa mita wa Thau
a Wazagan. isa thuini a kawash, ianan sa laturu
Tao a ayuzi pasain sa kawi kmalawa shausuunin
a ruza, musui Tai-waan a tumbuz makaruza, isa
makashpashpat a furaz shaunanai Zintun, masa iamin
Thau a ruza musuun makaruza isa Zintun. mutal
ianan sa Nan-tua miniahala inai a thau a gbit pasain
sa shausuunin a ruza mu’ iutu wazagan a marutaw
748 bii makaruza, numa miasuun makaruza ya tusha
ianan pinruza wa minihala inai a thau a gbit, numa ya
pasain antu tataal a ruza makaruza, numa mushnaw
sa tanatugash pinruza wa ti-hui numa kazakazash.

Thau manshirshir sa sazum ininthawa numa ianan
tata wa kazakazash — ya Matansuun mashtay sa
Thau pintuza pulalu sa tuza, maga Zintun a tuza
wa rusaw mathuaw muribush, numa tuza madagqri
ya sakpin, antu pasapuk ya smapuk; ya uka sazum,
numa ya mapanduu sa magarman amungkaruz isai
prug. numa sa Thau pintuza pulalu, afuilh tanatugash
pimbahiwan iamin Thau a azazak miazai mapuzi a
tuza shduu ya madagri numa marumiz dai.

thuini puhubugiza wa gali, Zintun uka sazum,
mathaw mashtay a thau masalpu, kanuniza munsai
sa Thau sa magitan a kalawan. maga ya Lit-puun
niwan tu kmlawa sa sui-kuu vya isisua, Zintun a sazum
antu ya marutaw; numa thuini shqayqgaiza sa sazum,
isa Zintun manshirshir a pruq itia sa patilhaz, numa
puhubugiza hmir, naur uka sa ribush apuhubugiza,
numa Zintua tataal tu kahiwan. mathuaw magitan
dai, maga thuini a ruza antu shduu makaruza, numa
kilhnagqualh a thau antu munai, numa isa hudun a
[hkaribush shduu mutantu sazum a shirshir migilha
sa sazum, shduu maniya inai a prug panggaiza.

Tai-waan sa hai-tau a katataunan, inai katataunan a
Wazagan mathawa magitan ya rigazan, ani sia-po-kui
numa kilhnagualh a taun tu pakdup inai a magitan a
Wazagan. mathuaw manasha wa thau kurubuzin sa
izai a sazum, numa thuini a Wazaqgan sa thau amara
U’ araan tuali a aniamin. iamin sa inintusi Wazagan
a thau, tiakaiza shduu ya sunda wa ininthawa izai
Wazagan a pruqg?

